Коми Республикаын дасьтісны Embraer ERJ 145 сынӧд судноясӧн лэбалӧм вылӧ медводдза группаса лётнӧй составъяс 

Колана ногӧн дасьтысисны медводдза группаса пилотъяс да бортпроводникъяс. Матысса кадӧ, английскӧй кыв кузя экзаменъяс бӧрын, Цюрихын (Швейцария) специализируйтӧм шӧринын кутасны велӧдчыны мӧд группаса специалистъяс. Таысь кындзи, Сыктывкарын кӧч тӧлысь 1 лунсянь заводитісны дасьтыны тайӧ маркаса самолётъяс обслуживайтысь инжеренрно-техническӧй персоналӧс.

«Дінмупытшса авиация выльмӧдӧмын миян медводдза воськолӧн вӧлі нёль L-410 самолёт ньӧбӧм, кутшӧмъяс отсӧгӧн миян лоис бур авиайитӧд дас муниципалитет костын. Ӧттшӧтш ми восьтім рейсъяс медся колана туйвизьяс серти республикаса юркар да мукӧд дінмуса каръяс костын. Талун нин эмӧсь рейсъяс Сыктывкарсянь Казаньӧ, Перымӧ, Челябинскӧ да Нижний Новгородӧ. Мӧд тшупӧдӧн дінмуса авиапарк сӧвмӧдӧмын — Embraer кампаниялысь  среднемагистральнӧй самолётъяс ньӧбӧм, кодъяс кутасны лэбавны ылі туйясті кыдзи республика пытшкын, сідзи и сы сайын. Татшӧм сынӧд суднояссӧ лӧсьӧдӧма ӧнія ветлысь-мунысьӧс тӧд вылын кутӧмӧн да матысса кадӧ вежсьӧмъяссӧ водзӧ вылӧ анализируйтӧмӧн. Медбӧръяӧн кӧ шуны, став тайӧ уджсӧ веськӧдӧма сы вылӧ, медым республикаса унджык олысь вермис ветлыны ӧдйӧ ветлысь да комфорта транспортӧн», - гӧгӧрвоӧдіс Коми Республикаса юрнуӧдысь Вячеслав Гайзер.

Ӧнія кадӧ Португалияын дасьтӧны ERJ145LR среднемагистральнӧй самолётъяс, кутшӧмъяс отсӧгӧн кутасны паськӧдны авиайитӧдлысь маршрут сетьсӧ Коми Республика да Россияса мукӧд регион костын. Техника боксянь колана уджъяс нуӧдӧм бӧрын да авиаперевозчикъяслӧн - «Комиавиатранс» компаниялӧн рӧмӧ планеръяссӧ краситӧм бӧрын, самолётъяссӧ вайӧдасны Сыктывкарса аэропортӧ.

Ставнас канмусянь отсӧг тшӧт весьтӧ ньӧбӧма 6 самолёт. Медводдза кык самолётсӧ виччысьӧны 2014 во помӧдз.   

***ERJ 145 - среднемагистральнӧй реактивнӧй самолёт, тӧрӧ 50 ветлысь-мунысь. 

Крейсерскӧй ӧдыс - 830 км/час, лэбан ылнаыс - 2500-2700 км.

Сыктывкарсянь L-410 самолётӧн позьӧ лэбны республикаса ӧкмыс олан пунктӧ: Ухтаӧ, Воркутаӧ, Усинскӧ, Печораӧ, Чилимдінӧ, Вуктылӧ, Интаӧ, Косланӧ да Мылдінӧ. 
